
W Gabra tal-gurisprudenza

SENTENZA TAL-QORTI TAL-GUSTIZZJA (It-Tielet Awla)

22 ta’ Novembru 2012 *

“Komunikazzjonijiet elettroni¢i — Direttiva 2002/58/KE — Artikolu 6(2) u (5) — Ipprocessar ta’ data

personali — Data dwar it-traffiku fuq l-internet mehtieg sabiex jigu stabbiliti u rkuprati l-kontijiet —

Irkupru ta’ krediti minn kumpannija terza — Persuni li jagixxu taht l-awtorita ta’ fornituri ta’ network

pubbliku ta” komunikazzjonijiet u ta’ servizzi ta’ komunikazzjoni elettronika”

Fil-Kawza C-119/12,
li ghandha bhala suggett talba ghal decizjoni preliminari skont I-Artikolu 267 TFUE, imressqa minn
Bundesgerichtshof (il-Germanja), permezz ta’ decizjoni tas-16 ta’ Frar 2012, li waslet fil-Qorti
tal-Gustizzja fis-6 ta’ Marzu 2012, fil-proc¢edura
Josef Probst
Vs
mr.nexnet GmbH,

IL-QORTI TAL-GUSTIZZJA (It-Tielet Awla),

komposta minn K. Lenaerts (Relatur), li qed jagixxi bhala President tat-Tielet Awla, T. von Danwitz,
G. Arestis, E. Juhdsz u D. Svéby, Imhallfin,

Avukat Generali: P. Cruz Villalén,

Registratur: A. Calot Escobar,

wara li rat il-procedura bil-miktub,

wara li kkunsidrat l-osservazzjonijiet ipprezentati:

— ghal mr.nexnet GmbH, minn P. Wassermann, avukat,

— ghall-Kummissjoni Ewropea, minn F. Wilman u F. Bulst, bhala agenti,

wara li rat id-decizjoni, mehuda wara li nstema’ I-Avukat Generali, li l-kawza tinqata’ minghajr
konkluzjonijiet

taghti 1-prezenti

* Lingwa tal-kawza: il-Germaniz.

SENTENZA TAT-22.11.2012 — KAWZA C-119/12
PROBST

Sentenza

It-talba ghal decizjoni preliminari tirrigwarda l-interpretazzjoni

tal-Artikolu  6(2) u(5) tad-Direttiva 2002/58/KE tal-Parlament Ewropew u tal-Kunsill,
tat-12 ta’ Lulju 2002, dwar l-ipprocessar tad-data personali u l-protezzjoni tal-privatezza fis-settur
tal-komunikazzjoni elettronika (Direttiva dwar il-privatezza u l-komunikazzjoni elettronika) (GU
Edizzjoni Specjali bil-Malti, Kapitolu 13, Vol. 29, p. 514).

Din it-talba giet ipprezentata fil-kuntest ta’ kawza bejn mr.nexnet GmbH (iktar ’il quddiem “nexnet”),
cessjonarju tal-krediti relatati mal-provvista ta’ servizzi ta’ access ghall-Internet ipprovdut minn
Verizon Deutschland GmbH (iktar il quddiem “Verizon”), lil J. Probst, destinatarju tal-imsemmija
servizzi.

I1-kuntest guridiku

Id-Direttiva 95/46/KE

L-Artikolu 16 tad-Direttiva 95/46/KE tal-Parlament Ewropew u tal-Kunsill, tal-24 ta’ Ottubru 1995,
dwar il-protezzjoni ta’ individwi fir-rigward tal-ipprocessar ta’ data personali u dwar il-moviment
liberu ta’ dik id-data (GU Edizzjoni Spe¢jali bil-Malti, Kapitolu 13, Vol. 15, p. 355) jipprovdi,

“Kull persuna li tagixxi bl-awtorita tal-kontrollur jew tal-processur, maghdud il-proc¢essur innifsu, li
jkollu access ghal data personali, m’ghandhiex tipprocessaha hlief fuq struzzjonijiet tal-kontrollur,
sakemm ma jkunx mehtieg li taghmel hekk mill-ligi.”

L-Artikolu 17 tad-Direttiva 95/46 jipprovdi:

“l. Stati Membri ghandhom jipprovdu li l-kontrollur ghandu jimplimenta mizuri tekni¢i u
organizzattivi xierqa biex jaghtu protezzjoni lil data personali kontra distruzzjoni accidentali jew
illegali jew telf accidentali, tibdil, Zvelar jew access mhux awtorizzat, partikolarment meta l-ipprocessar
ikollu x’jagsam mat-trasmissjoni ta’ data fuq network, u kontra kull forma ohra illegali ta’ ipprocessar.

Mehud kont ta’ l-iktar teknika avvanzata u n-nefqa biex ikunu implimentati, dawn il-mizuri ghandhom
jassiguraw livell xieraq ta’ sigurta kontra r-riskji li l-ipprocessar u n-natura tad-data li ghandha tkun
protetta igibu maghhom.

2. L-Istati Membri ghandhom jipprovdu li meta l-ipprocessar isir fisem il-kontrollur, huwa ghandu
jaghzel processur li jaghti garanziji suffi¢jenti dwar mizuri teknic¢i ta’ sigurta u mizuri organizzattivi li

jirregolaw l-ipprocessar li jkollu jsir, u ghandu jassigura li jitharsu dawk il-mizuri.

3. L-ipprocessar permezz ta’ processur ghandu jkun regolat permezz ta’ kuntratt jew att legali li jzomm
lill-processur responsabbli lejn il-kontrollur u li jistipula partikolarment illi:

— l-processur ghandu jagixxi biss fuq struzzjoni tal-kontrollur,

— l-obbligazzjonijiet imsemmija fil-Paragrafu 1, kif imfissra fil-ligi ta’ I-Istat Membru li fih il-processur
ikun stabbilit, ghandhom jorbtu wkoll lill-processur.

4. Ghall-fini taz-zamma ta’ prova, dawk il-partijiet tal-kuntratt jew att legali li jitkellmu dwar

il-protezzjoni ta’ data u I-htigijiet dwar il-mizuri msemmija fil-Paragrafu 1 ghandhom ikunu
bil-miktub jew fghamla ohra ekwivalenti.”

Id-Direttiva 2002/58/KE
L-Artikolu 1(1) u (2) tad-Direttiva 2002/58 jipprovdi:

“l. Din id-Direttiva tarmonizza d-dispozizzjonijiet ta’ l-Istati Membri mehtiega biex jigi zgurat livell
ekwivalenti ta’ harsien ta’ drittijiet u libertajiet fundamentali, partikolarment id-dritt ghall-privatezza,
fir-rigward ta’ l-ipprocessar tad-data personali fis-settur ta’ komunikazzjonijiet elettroni¢i u sabiex jigi
zgurat il-moviment liberu ta’ tali data u tat-taghmir u s-servizzi ta’ komunikazzjoni elettronika
fl-[Unjoni Ewropea].

2. Id-dispozizzjonijiet ta’ din id-Direttiva jippartikularizzaw u jikkomplementaw id-[Direttiva 95/46]
ghall-iskopijiet imsemmija fil-paragrafu 1. [...]”

It-tieni paragrafu tal-Artikolu 2(b) ta’ din id-direttiva jiddefinixxi d-“Data dwar it-traffiku” bhala “data
pprocessata ghall-iskopijiet li tintbaghat komunikazzjoni fuq network ta’ komunikazzjoni elettronika
jew biex isir il-kont ghaliha.”

L-Artikolu 5(1) tal-imsemmija Direttiva 2002/58 jippreciza:

“L-Istati Membri ghandhom jizguraw il-kunfidenzjalita tal-komunikazzjonijiet u data dwar it-traffiku
relatati permezz ta’ network ta’ komunikazzjoni pubblika u servizzi ta’ komunikazzjoni elettronika
disponibbli pubblikament, permezz ta’ ligijiet nazzjonali. [...]”

L-Artikolu 6 tal-istess Direttiva jipprovdi:

“l. Data dwar it-traffiku relatata ma’ abbonati u utenti ipprocessat u mahzun mill-provditur ta’
network pubbliku ta’ komunikazzjonijiet jew servizz ta’ komunikazzjoni elettronika disponibbli
pubblikament ghandhom jithassru jew jigu maghmula anonimi meta m’ghadhomx aktar mehtiega
ghall-iskop tat-trasmissjoni ta’ komunikazzjoni minghajr pregudizzju ghall-paragrafi 2, 3 u 5 ta’ dan
1-Artikolu [...].

2. Data dwar it-traffiku mehtiega biex isiru l-kontijiet ta’ l-abbonati u hlasijiet ta’ interkonnessjoni
jistghu jigu processati. Tali proc¢essar huwa permissibbli biss sat-tmiem tal-perjodu li fih il-kont jista’
legalment jigi kkontestat jew il-hlas jigi persegwit.

[...]

5. L-ipprocessar ta’ data dwar it-traffiku, skond il-paragrafi 1, 2, 3 u 4, ghandu jigi ristrett ghal persuni
li jagixxu taht l-awtorita ta’ provdituri ta’ network pubbliku ta’ komunikazzjonijiet jew servizz ta’
komunikazzjoni elettronika disponibbli pubblikament li jgestixxu l-kontijiet jew it-traffiku, talbiet
tal-klijenti, skoperta tal-frodi, marketing ta’ komunikazzjoni elettronika kummercjali jew il-provvista
ta’ servizz bil-valur mizjud, u ghandu jkun ristrett ghal dak li huwa mehtieg ghall-iskop ta’ dawn
l-attivitajiet.

[...]”

Ild-dritt Germaniz

It-tielet u r-raba’ sentenza tal-Artikolu  97(1) tal-ligi dwar it-telekomunikazzjonijiet
(Telekommunikationsgesetz), tat-22 ta’ Gunju 2004 (BGBlL. 2004 I, p. 1190, iktar ’il quddiem
it-“TKG”), huma fformulati kif gej :

“Stabbiliment u fatturazzjoni tar-remunerazzjoni tal-fornitur

ECLILEU:C:2012:748 3



10

11

12

SENTENZA TAT-22.11.2012 — KAWZA C-119/12
PROBST

[...] Jekk il-fornitur ta’ servizz kien ikkonkluda ma’ terzi kuntratt dwar ir-remunerazzjoni ricevuta,
huwa jista’ jittrazmettilu d-data [rigward it-traffiku fuq l-internet] sa fejn din it-trazmissjoni hija
mehtiega ghar-recezzjoni tar-remunerazzjoni u ghall-istabbiliment ta’ fatturazzjoni dettaljata. It-terzi
ghandhom  jissottomettu  ruhhom  permezz ta’ kuntratt ghall-osservanza  tas-sigriet
fit-telekomunikazzjonijiet fkonformita mal-Artikolu 88 u mal-osservanza tal-protezzjoni tad-data
fkonformita mal-Artikoli 93, 95, 96, 97 ,99 ,u 100.

[...]"

Skont il-qorti tar-rinviju, l-awtorizzazzjoni prevista fit-tielet sentenza tal-Artikolu 97(1), tat-TKG
fir-rigward tal-kwistjoni tat-trazmissjoni ta’ data tapplika mhux biss ghall-kuntratti ghall-irkupru ta’
krediti meta dawn jibqghu proprjeta’ tat-titolari inizjali taghhom, izda wkoll ghal kuntratti ohra ta’
cessjoni, b’'mod partikolari l-kuntratti li jirrigwardaw l-akkwist ta’ kreditu u li jipprevedu li d-dritt li
gie cedut jappartjeni minghajr ebda dubju li¢-cessjonarju, kemm fuq il-pjan guridiku kif ukoll dak
ekonomiku.

Il-kawza principali u d-domanda preliminari

J. Probst jippossjedi linja telefonika tad-Deutsche Telekom AG, li permezz taghha l-kompjuter tieghu
ghandu ac¢cess ghall-internet. Huwa uza, bejn it-28 ta’ Gunju u s-6 ta’ Settembru 2009, in-numri
pprovdut minn Verizon sabiex jikseb access puntwali tal-internet. Ghall-ewwel, ir-remunerazzjoni
mitluba ghal din ir-raguni giet iffatturata lil J. Probst minn Deutsche Telekom AG, bhala “ammonti
dovuti lil fornituri ohra”. Minhabba I-fatt li ]J. Probst naqas milli jhallas, nexnet, ¢essjonarja ta’ dan
il-kreditu skont kuntratt ta’ fatturi li sar bejn il-predecessuri fid-dritt ta’ Verizon u ta’ nexnet, talbitu
jhallas I-ammonti fatturati kif ukoll id-diversi spejjez. Skont il-kuntratt ta’ fatturi, nexnet kellha tassumi
r-riskju del credere.

II-predecessuri fid-dritt ta’ nexnet u ta’ Verizon, barra minn hekk, ikkonkludew “ftehim dwar
il-protezzjoni tad-data u tal-kunfidenzjalita” li jipprovdi:

“I.  Protezzjoni tad-data

[...]

(5) Il-partijiet kontraenti jimpenjaw rwiehhom li jipproc¢essaw u juzaw id-data protetta biss fil-qafas
tal-kooperazzjoni bejniethom u eskluzivament ghall-ghan segwit mill-kuntratt u bil-manjiera
specifikata fil-kuntratt.

(6) Galadarba l-gharfien tad-data protetta ma jkunx ghadu necessarju ghat-twettiq ta’ dan il-ghan,
id-data protetta kollha f'dan il-qafas ghandha tithassar b’'mod irrimedjabbli jew tinghata lura [...]

(7) Kull parti kontraenti tista’ tivverifika li l-parti l-ohra tosserva r-regoli ta’ sigurtd u ta’ protezzjoni
tad-data ddefiniti fil-kuntratt. [...]

II. Il-kunfidenzjalita

(2) Il-partijiet kontraenti ghandhom jipprocessaw u juzaw id-dokumenti u l-informazzjoni
kunfidenzjali unikament ghall-ezekuzzjoni tal-kuntratt 1li sar bejniethom. Huma jistghu
jaghmluhom accessibili biss ghall-impjegati li jehtiguhom sabiex jezegwixxu l-kuntratt. Il-partijiet
kontraenti ghandhom jimponu fuq l-impjegati taghhom obbligu ta’ kunfidenzjalita bhal dak previst
fil-ftehim attwali.

(3) Fuq talba ta’ parti, jew l-iktar tard, meta tintemm il-kooperazzjoni bejn il-partijiet, l-informazzjoni
kunfidenzjali kollha ezistenti f'dan il-qafas ghandha tithassar b’mod irrimedjabbli jew tinghata lura
lill-parti 1-ohra [...].

[...]”

Skont J. Probst, il-kuntratt ta’ fatturi huwa invalidu sa fejn dan jikser b'mod partikolari
I-Artikolu 97(1) tat-TKG. L-Amtsgericht cahdet it-talba ghall-hlas ta’ nexnet, filwaqt li l-qorti
tal-appell essenzjalment laqghet it-talba. Appell ghal “revizjoni” gie pprezentat quddiem
il-Bundesgerichtshof.

II-qorti tar-rinviju tqis li I-Artikolu 6(2) u(5) tad-Direttiva 2002/58 huwa rilevanti ghall-interpretazzjoni
tal-Artikolu 97(1) tat-TKG. Minn naha hija tenfasizza li l-fatt li “jigu stabbiliti 1-kontijiet”, li
jikkostitwixxu wiehed mill-ghanijiet li jwasslu sabiex 1-Artikolu 6(2) u (5), ta’ din id-Direttiva jawtorizza
l-ipprocessar tad-data dwar it-traffiku fuq l-internet, ma jinkludix necessarjament l-irkupru tal-prezz
iffatturat. Hija mandankollu tqis li ma tezisti l-ebda raguni oggettiva sabiex il-kontijiet u l-irkupru jigu
pprocessati  b'mod  differenti  fir-rigward  tal-protezzjoni = tad-data. = Min-naha l-ohra,
l-Artikolu 6(5) tal-imsemmija direttiva jirrizerva l-ipprocessar tad-data dwar it-traffiku fuq l-internet
biss ghall-persuni li qeghdin jagixxu “taht l-awtorita” tal-fornitur tan-network pubbliku ta’
komunikazzjonijiet jew servizzi ta’ komunikazzjoni elettronika accessibbli lill-pubbliku (iktar ’il
quddiem il-“fornitur ta’ servizzi’). Skont il-qorti tar-rinviju, dan il-kuncett ma jippermettix li jigi
stabbilit jekk il-fornitur ta’ servizzi jkunx jista’ jistabbilixxi konkretament l-uzu tad-data, inkluz, skont
il-kaz, matul it-tul kollu tal-process tal-ipprocessar tad-data jew jekk huwiex bizzejjed li r-regoli
generali rigward l-osservanza tas-sigriet tat-telekomunikazzjonijiet u tal-protezzjoni tad-data jkunu
previsti, skont l-immagni ta’ dawk miftiehma fil-kaz prezenti fid-dispozizzjonijiet kuntrattwali, u li
jkun possibbli li jinkiseb, fuq sempli¢i talba, it-thassir jew li tinghata lura din id-data.

Fdawn i¢-cirkustanzi, il-Bundesgerichtshof iddecidiet li tissospendi 1-procedimenti quddiemha u li
taghmel lill-Qorti tal-Gustizzja d-domanda preliminari segwenti:

“L-Artikoli 6(2) u 6(5) tad-Direttiva 2002/58/KE jippermettu lill-fornitur ta’ servizzi li jittrazmetti data
dwar it-traffiku fuq l-internet li¢c-¢essjonarju ta’ kreditu dwar ir-remunerazzjoni ghal servizzi ta’
telekomunikazzjoni, meta ¢-cessjoni, li l-finalita taghha tkun l-irkupru ta’ krediti ttrasferiti, hija
rregolata mid-dispozizzjonijiet kuntrattwali li gejjin, li jizdiedu mal-obbligu generali ta’ osservanza
tas-sigriet tat-telekomunikazzjonijiet u l-protezzjoni tad-data skont ir-regoli legali fis-sehh:

— il-fornitur tas-servizz u ¢-cessjonarju jimpenjaw rwiehhom li jipprocessaw u juzaw id-data protetta
biss fil-qafas tal-kooperazzjoni bejniethom u eskluzivament ghall-ghan segwit mill-kuntratt u

bil-manjiera specifikata fil-kuntratt;

— galadarba l-gharfien tad-data protetta ma jkunx ghadu necessarju ghat-twettiq ta’ dan il-ghan,
id-data protetta kollha f'dan il-qafas ghandha tithassar b’'mod irrimedjabbli jew tinghata lura;

— kull parti kontraenti tista’ tivverifika li 1-parti 1-ohra tosserva r-regoli ta’ sigurta u ta’ protezzjoni
tad-data ddefiniti fil-kuntratt;

— id-dokumenti, u informazzjoni mibghuta b'mod kunfidenzjali ghandhom ikunu accessibili biss
ghall-impjegati li jehtiguhom sabiex jezegwixxu l-kuntratt;

— il-partijiet kontraenti ghandhom jimponu fuq l-impjegati taghhom obbligu ta’ kunfidenzjalita bhal
dak previst fil-kuntratt;

— fuq talba ta’ parti, jew l-iktar tard, meta tintemm il-kooperazzjoni bejn il-partijiet, I-informazzjoni
kunfidenzjali kollha ezistenti fdan il-qafas ghandha tithassar b’'mod irrimedjabbli jew tinghata lura
lill-parti 1-ohra?”

Fuq id-domanda preliminari

Permezz tad-domanda taghha, il-qorti tar-rinviju qieghda tistagsi essenzjalment, jekk, u fliema
kundizzjonijiet, 1-Artikolu 6(2) u(5) tad-Direttiva 2002/58 jippermettu lill-fornitur ta’ servizzi li
jittrazmetti data dwar it-traffiku fuq l-internet lic-cessjonarju tal-kreditu tieghu u lil dan tal-ahhar li
jipprocessa l-imsemmija data.

Minn naha, fkonformita mal-Artikolu 6(2) tad-Direttiva 2002/58, id-data dwar it-traffiku fuq l-internet
mehtiega biex isiru l-kontijiet tal-abbonati tista’ tigi pprocessata. Kif jissottolinejaw nexnet u
I-Kummissjoni Ewropea, din id-dispozizzjoni tal-imsemmija direttiva tawtorizza l-ipprocessar tad-data
dwar it-traffiku fuq l-internet mhux biss ghall-finijiet tal-istabbiliment tal-kontijiet, izda wkoll sabiex
dawn jigu rkuprati. Fil-fatt, meta qieghed jigi awtorizzat l-ipprocessar tad-data dwar it-traffiku fuq
l-internet “sat-tmiem tal-perjodu li fih il-kont jista’ legalment jigi kkontestat jew il-hlas jigi persegwit”,
l-imsemmija dispozizzjoni ma tirrigwardax biss l-ipprocessar tad-data fil-mument tal-istabiliment
tal-kontijiet, izda ukoll l-ipprocessar ghall-finijiet tal-kisba tal-hlas taghhom.

Min-naha l-ohra, skont I-Artikolu 6(5) tad-Direttiva 2002/58, l-ipprocessar tad-data dwar it-traffiku fuq
l-internet awtorizzat mill-Artikolu 6(2) tal-istess direttiva “ghandu jigi ristrett ghal persuni li jagixxu
taht l-awtorita ta’ provdituri ta’ [servizzi] li jgestixxu l-kontijiet” u “ghandu jkun ristrett ghal dak li
huwa mehtieg” ghall-attivita’ bhal din.

Minn qari flimkien ta’ dawn id-dispozizzjonijiet tad-Direttiva 2002/58 li fornitur ta’ servizzi huwa
awtorizzat li jittrazmetti data dwar it-traffiku fuq l-internet lic-cessjonarju tal-kreditu tieghu sabiex jigi
rkuprat, u li jippermetti lil dan tal-ahhar li jipprocessa l-imsemmija data sakemm, fl-ewwel lok, jagixxi
“taht l-awtoritd” tal-fornitur ta’ servizzi ghal dak li jirrigwarda l-ipprocessar tal-imsemmija data u,
fit-tieni lok, jillimita ruhu ghall-ipprocessar tad-data dwar it-traffiku fuq l-internet li hija mehtiega
ghall-finijiet tal-irkupru tal-imsemmi kreditu.

Fdan ir-rigward, ghandu jigi kkonstatat li la d-Direttiva 2002/58 u lanqas id-dokumenti rilevanti
ghall-interpretazzjoni taghha, bhalma huma x-xoghlijiet preparatorji, ma jaghtu xi kjarezza dwar
il-portata ezatta tal-kelmiet “taht l-awtorita”. Fdawn il-kundizzjonijiet, fkonformita mal-gurisprudenza
tal-Qorti, hemm lok, ghall-istabbiliment tat-tifsira ta’ dawn il-kelmiet, li wiehed jaghmel uzu mit-tifsira
komuni taghhom fil-lingwa ta’ kuljum, filwaqt li fl-istess hin jittiehed inkunsiderazzjoni I-kuntest li fih
jintuzaw, u l-ghanijiet imfittxa mil-legizlazzjoni li minnha jiffurmaw parti (ara, fdan is-sens, is-sentenzi
tal-10 ta’ Marzu 2005, easyCar, C-336/03, Gabra p. I 1947, punti 20 u 21, kif ukoll tal-5 ta’ Lulju 2012,
Content Services, C-49/11, punt 32).

Ghal dak li jirrigwarda s-sens komuni ta’ dawn il-kelmiet fil-lingwa ta’ kuljum, hemm lok li jigi
kkunsidrat li persuna li tagixxi taht l-awtorita ta’ persuna ohra meta tal-ewwel tagixxi fuq l-istruzzjoni
u taht il-kontroll tat-tieni.

Fir-rigward tal-kuntest 1li fih jissemma’ 1-Artikolu 6 tad-Direttiva 2002/58, ghandu jigi mfakkar li
I-Artikolu  5(1) tieghu jipprovdi 1li 1-Istati Membri ghandhom jizguraw il-kunfidenzjalita
tal-komunikazzjonijiet u data dwar it-traffiku fuq l-internet relatati permezz ta’ network ta’
komunikazzjoni pubblika u servizzi ta’ komunikazzjoni elettronika disponibbli pubblikament.

L-Artikolu 6(2) u(5) tad-Direttiva 2002/58 jinkludi eccezzjoni tal-kunfidenzjalita tal-komunikazzjonijiet

prevista fl-Artikolu 5(1) taghha, peress li tawtorizza l-ipprocessar tad-data dwar it-traffiku fuq l-internet
minhabba bzonnijiet marbuta mal-hrug ta’ kontijiet ghal servizzi (ara, fdan is-sens, is-sentenza

tad-29 ta’ Jannar 2008, Promusicae, C-275/06, Gabra p. [-271, punt 48). Bhala ec¢c¢ezzjoni, din
id-dispozizzjoni tal-imsemmija direttiva u, ghaldagstant, anki l-kelmiet “taht l-awtorita”, ghandhom
jigu interpretati b’'mod strett (ara s-sentenza tas-17 ta’ Frar 2011, The Number (UK) u Conduit
Enterprises, C-16/10, Gabra p.I-691, punt 31). Tali interpretazzjoni timplika li l-fornitur ta’ servizzi
ghandu setgha ta’ stharrig effettiv li tippermettilu li jivverifika l-osservanza, mi¢-cessjonarju tal-kreditu,
tal-kundizzjonijiet imposti fuq dan tal-ahhar ghall-ipproc¢essar tad-data dwar it-traffiku fuq l-internet.

Din l-interpretazzjoni hija sostnuta mill-ghan tad-Direttiva 2002/58 b'mod generali u
mill-Artikolu 6(5) taghha, b'mod partikolari. Kif jirrizulta mill-Artikolu 1(1) u (2) taghha,
id-Direttiva 2002/58 tippreciza u tikkompleta, fis-settur tal-komunikazzjonijiet elettronici,
id-Direttiva 95/46 biex b’'mod partikolari jigi zgurat fl-Istati Membri livell ekwivalenti ta’ harsien
tad-drittijiet u tal-libertajiet fundamentali, partikolarment id-dritt ghall-privatezza, fir-rigward
tal-ipprocessar tad-data personali fis-settur ta’ komunikazzjonijiet elettronici.

F'dawn il-kundizzjonijiet, 1-Artikolu 6(5) tad-Direttiva 2002/58 ghandu jigi interpretat fid-dawl ta’
dispozizzjonijiet simili tad-Direttiva 95/46. Issa, mill-Artikolu 16 u l-Artikolu 17 ta’ din id-direttiva
jirrizulta l-livell ta’ stharrig li persuna responsabbli mill-ipprocessar ghandha tezercita fuq il-processur
li jahtar, li dan tal-ahhar gieghed jagixxi biss fuq istruzzjoni tal-persuna responsabbli mill-ipprocessar
u li l-imsemmija persuna responsabbli tivverifika l-osservanza tal-mizuri mifthiema sabiex jipprotegu
d-data personali kontra I-forom kollha ta’ ipprocessar illecitu.

Fir-rigward tal-ghan tal-Artikolu 6(5) tad-Direttiva 2002/58 b’'mod partikolari, ghandu jigi kkonstatat li
anki jekk din id-dispozizzjoni tawtorizza l-ipprocessar tad-data dwar it-traffiku fuq l-internet minn xi
terzi lill-fornitur ta’ servizzi ghall-finijiet b’'mod partikolari ta’ irkupru ta’ krediti ta’ dan tal-ahhar, u
sabiex huwa jkun jista’ jikkoncentra fuq il-provvista ta’ servizzi ta’ komunikazzjonijiet elettronici,
l-imsemmija dispozizzjoni ghandha l-ghan li tiggarantixxi, billi tipprevedi li l-ipprocessar tad-data dwar
it-traffiku fuq l-internet li jkun sar ghandu jkun limitat ghall-persuni li jagixxu “taht l-awtorita” ta’
fornitur ta’ servizzi, li tali esternalizzazzjoni ma taffettwax il-livell ta’ protezzjoni tad-data personali li
jibbenefika minnha l-utenti.

Mill-kunsiderazzjonijiet precedenti jirrizulta li, irrispettivament mill-kwalifika tal-kuntratt ta’ cessjoni
tal-krediti ghall-finijiet tal-irkupru taghhom, i¢-cessjonarju ta’ kreditu fir-rigward tar-remunerazzjoni
ta’ servizzi tat-telekomunikazzjoni jagixxi “taht l-awtorita” tal-fornitur tal-imsemmija servizzi, skont
l-Artikolu 6(5) tad-Direttiva 2002/58, meta, ghall-ipprocessar tad-data dwar it-traffiku fuq l-internet li
tali attivita tkun timplika, ic-¢essjonarju jagixxi biss fuq l-istruzzjoni u taht il-kontroll tal-imsemmi
fornitur. B'mod partikolari, il-kuntratt konkluz bejn il-fornitur ta’ servizzi li j¢edi l-krediti tieghu u
¢-Cessjonarju taghhom ghandu jinkludi dispozizzjonijiet ta’ natura li jiggarantixxu l-ipprocessar lecitu
tad-data dwar it-traffiku fuq l-internet minn dan tal-ahhar u ghandhom jippermettu lill-fornitur ta’
servizzi li jizgura, fkull waqt, li ¢-¢essjonarju josserva l-imsemmija dispozizzjonijiet.

Hija l-qorti nazzjonali li ghandha d-dmir li tivverifika, fir-rigward tal-elementi kollha tal-inkartament,
jekk dawn il-kundizzjonijiet humiex issodisfatti fil-kawza princ¢ipali. Issa, il-fatt li kuntratt ta’ fatturi
ghandu l-karatteristici deskritti fid-domanda li saret jimmilita favur il-fatt li dan il-kuntratt kien
jissodisfa l-imsemmija kundizzjonijiet. Fil-fatt, tali kuntratt jippermetti l-ipprocessar tad-data dwar
it-traffiku fuq l-internet mic-cessjonarju tal-krediti biss sa fejn dan l-ipprocessar huwa mehtieg
ghall-finijiet tal-irkupru tal-krediti tieghu u jimponi fuq l-imsemmi cessjonarju l-obbligu li jhassar jew
jaghti lura immedjatament u b’'mod irrimedjabbli l-imsemmija data hekk kif 1-gharfien taghhom ma
jibgqax mehtieg ghall-irkupru tal-krediti rilevanti. Barra minn hekk, huwa jippermetti lill-fornitur ta’
servizzi li jivverifika li ¢-¢essjonarju josserva r-regoli ta’ sigurta u ta’ protezzjoni tad-data, li fuq semplici
talba, jista’ jkun obbligat li jhassar jew li jaghti lura d-data dwar it-traffiku fuq l-internet.

Fid-dawl tal-kunsiderazzjonijiet esposti iktar il fuq, ir-risposta ghad-domanda ghandha tkun li

I-Artikolu 6(2) u (5) tad-Direttiva 2002/58 ghandu jigi interpretat fis-sens li jawtorizza lil fornitur ta’
servizzi sabiex jittrazmetti data dwar it-traffiku fuq l-internet li¢-cessjonarju tal-krediti tieghu li

jirrigwardaw l-provvista ta’ servizzi tat-telekomunikazzjonijiet sabiex dawn jigu rkuprati, u dan
ic-¢essjonarju jipprocessa l-imsemmija data jekk, fl-ewwel lok, dan jagixxi taht l-awtorita tal-fornitur
ta’ servizzi ghal dak li jirrigwarda l-ipprocessar ta’ din l-istess data u, fit-tieni lok, l-imsemmi
cessjonarju jillimita ruhu li jipprocessa d-data dwar it-traffiku fuq l-internet li hija mehtiega
ghall-irkupru tal-krediti ttrasferiti.

Irrispettivament mill-kwalifika tal-kuntratt ta’ ¢essjoni, i¢-Cessjonarju ghandu jagixxi taht l-awtorita
tal-fornitur ta’ servizzi, skont l-Artikolu 6(5) tad-Direttiva 2002/58, meta, ghall-ipprocessar tad-data
dwar it-traffiku fuq l-internet, huwa jagixxi biss fuq l-istruzzjoni u taht il-kontroll tal-imsemmi
fornitur. B'mod partikolari, il-kuntratt konkluz bejniethom ghandu jinkludi dispozizzjonijiet ta’ natura
li jiggarantixxu l-ipprocessar lecitu, mic-cessjonarju, tad-data dwar it-traffiku fuq l-internet u li
jippermettu lill-fornitur ta’ servizzi li jizgura, fkull waqt, li l-imsemmi ¢essjonarju josserva dawn
id-dispozizzjonijiet.

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (It-Tielet Awla) taqta’ u tiddeciedi:

L-Artikolu 6(2) u (5) tad-Direttiva 2002/58/KE tal-Parlament Ewropew u tal-Kunsill, tat-
12 ta’ Lulju 2002, dwar l-ipprocessar tad-data personali u l-protezzjoni tal-privatezza fis-settur
tal-komunikazzjoni elettronika (Direttiva dwar il-privatezza u l-komunikazzjoni elettronika)
ghandu jigi interpretat fis-sens li jawtorizza lil fornitur ta’ servizzi sabiex jittrazmetti data dwar
it-traffiku fuq l-internet li¢c-cessjonarju tal-krediti tieghu li jirrigwardaw l-provvista ta’ servizzi
tat-telekomunikazzjonijiet sabiex dawn jigu rkuprati, u dan ic¢-Cessjonarju jipprocessa
l-imsemmija data jekk, fl-ewwel lok, dan jagixxi taht l-awtorita tal-fornitur ta’ servizzi ghal dak
li jirrigwarda l-ipprocessar ta’ din l-istess data u, fit-tieni lok, l-imsemmi cessjonarju jillimita
ruhu li jipprocessa d-data dwar it-traffiku fuq l-internet li hija mehtiega ghall-irkupru
tal-krediti ttrasferiti.

Irrispettivament mill-kwalifika tal-kuntratt ta’ cessjoni, ic¢-Cessjonarju ghandu jagixxi taht
l-awtorita tal-fornitur ta’ servizzi, skont Il-Artikolu 6(5) tad-Direttiva 2002/58, meta,
ghall-ipprocessar tad-data dwar it-traffiku fuq l-internet, huwa jagixxi, biss fuq l-istruzzjoni u
taht il-kontroll tal-imsemmi fornitur. B'mod partikolari, il-kuntratt konkluz bejniethom ghandu
jinkludi dispozizzjonijiet tat-tip li jiggarantixxu l-ipprocessar lecitu, mic-cessjonarju tad-data
dwar it-traffiku fuq l-internet u jippermettu lill-fornitur ta’ servizzi li jizgura, fkull waqt, li
l-imsemmi cessjonarju josserva dawn id-dispozizzjonijiet.

Firem

